
1JUAN
Apostol Juanpa punta caq cartan

Apostol Juan que cartacho Jesucristuman crey-
icogcunatam cdyitsin mana alli yachatsicoqcu-
nata mana cédsupdydnanpaq. Tse llutan yachat-
sicogcunaga yachatsicuyaq queno nirmi: “Dios
camashgancunaqga cuerpuntsiccunapis y llapan
ricashgantsicpis manam allitsu. Almantsicllam
alleqa” nirmi. Jina yachatsiyaq, “Jutsata rurarpis
ama yarpacachdashuntsu” nirmi. Jina niyaq, “Jesu-
cristoga manam rasonpa nunanotsu cargan, Dios
carnin” nirmi.

Peru apostol Juanga cdyitsicun Jesucristoqa
rasonpa Dios y nuna cangantam. Tsenollam
cayitsimantsic rasonpa Teyta Diosman creyicorga
jutsata mana ruranantsicpaqg. Tsenollam
yachatsergan rasonpa Diosman creyicogcunaqa
jucnintapis jucnintapis cuyayéananpagq.

Jesusqa Diospa willaquininno cawatsicogmi

1 Jesusqa manaraq imapis captinmi
carqanna; petam que patsaman shamuptin,
quiquicuna ricayarqa, parlashqanta wiyayarqa,
y maquicunawanpis yatayarqa. Pepaqmi
qgamcunata willayaq: Péqa Diospa willaquininno
cawatsicogmi. 2 Y nunacuna ricaydnanpaqmi
que patsaman shamorqgan. Noqgacuna ricashqa
carninmi, testigun caya. Y pellacho wifie cawaqui
cangantam willayaq. Pemi Dios Yayawan quecar,
nogantsicman shamorgan. 3 Tse ricayangita y

wiyayanqdatam willayaq, qamcunawan jucllellano
llapantsic canapaq. Y rasonpanam Dios Yayawan
y Tsurin Jesucristuwan jucllellano quecantsic. 4Y
llapantsic mas cushishqana canantsicpaqmi que
cartata apatsiyamdu.

Diosnintsicqa actsinomi

5 Quemi Jesus yachatsiconganta wiyayanga. Y
tsetam gamcunata willayaq: Diosnintsicqa actsi-
nomi. Manam péchoga ni imepis pagasnoqa
cantsu. 6 Sitsun nogantsic paqaschono mana alli-
cunata rurecar nishun: “Teyta Dioswanmi jucllel-
lano queca” nishpa; tseno nerqga uliquicantsicmi,
y manam allitatsu rurecantsic. 7 Peru actsichono
allicunata rurarnenga, Dios actsicho quecangan-
nomi, juc shonqullana llapantsic quecantsic. Y
llapan jutsantsicpitam Dios perdonecamantsic,
Tsurin Jesucristupa yawarninwan limpiamarn-
intsic.

8 Sitsun nishun “Nogaga manam jutsayoqtsu
cd” nishpa; tseno nirnenqa, quiquintsicllam
ulipdquicantsicc, y manam rasonpa caqtaqga
casucuntsictsu. 9 Peru Diosta jutsantsiccunata
willarqa, marcdcuntsicmi Péga imepis
allapa alli ruraq car, jutsantsiccunapita
perdonecamaénantsicta. Y llapan mana alli
ruranqantsicpitam limpiamaéshun. 10 Sitsun
nishun “Noqaqa manam jutsa ruraqtsu cd”
nir; tseno nirnenga, Diosnintsictam ulicoqtano
churecantsic, palabranta pasepa mana casucurnin.

1 Cuyé wamrallicuna, mana jutsata rurar
cayanequipaqmi que cartacho niyaq. Meqequipis

jutsata  rurayaptiqueqa, capamantsic juc
alli ruraq abogadu Jesucristum Dios Yayapa
nopancho noqgantsicpaq parlacamoq. 2y
jutsantsiccunapita Dios perdonamaénantsicpagmi,
Jesucristu wanorqgan. Y manam no-
gantsiccunallapaqtsu, sinoqa jinantin
marcacunacho nunacunapagqwanmi. 3 Tsemi
mandacushgancunata cdsucurnenqa, musyantsic
peta reqenqantsicta. 4 Pipis “Noqga reqimi
Jesusta” nirnin, mandacushqanta mana rurarqa,
uliquicanmi; y rasonpa caqtaga manam
cdsucuntsu. 3 Peru pipis Diospa palabranta
cdsucurnenqa, rasonpam llapan shonqunwan
Diosta cuyecan. Tsenopam musyantsicjucllellano
pewan quecangantsicta. 6Y sitsun pipis nenqga
“Pewanmi jucnolla quecd” nir; tseno ninanpaqqa
Jesucristu cawangqannomi cawanman.

Jesus mandaconqanno cuyanacushun

7 Cuyé waugicuna y panicuna, manam juc
mushoq mandaquitatsu escribimi, sinoqa
gallananpita Jesus mandacushqganllatam
yarparatsiyaq. Tseqa unepita wiyayange-
quillam. 8 Peru imano carpis, mushoq
mandamientutanomi escribicami. Que mushoq
mandamientutam Jesus yachatsicur cumplerqgan.
Y penomi qamcunapis cumplicayanqui. Tseno
rurarga, pagaspita actsiman yarqureq cuentam
cayanqui.

9Y pipis “Actsichonomi quecd” nishpa, nuna
mayinta chiquerqa, tseqa paqgaschonollaran
caquican. 10 Pim nuna mayinta rasonpa
cuyanga; actsichonomi quecanga. Tseno

cuyacuptenga, mananam imapis cantsujutsaman
ishquitsinanpag. 11 Peru nuna mayinta
chiquirnenqa, paqaschonomi cawecanqga Yy
puriquicanga. Y nawinta jutsa wiscuyétseqno
captinmi, musyangatsu ni mepa ewangantapis.

12 Cuyé wamralldcuna, Jesucristurecur Dios-
nintsic jutsequicunapita perdonayéshongequita
musyaydnequipaqmi, que cartata escribimd.
13 Tétacuna, reqgiyashqanquinam Jesusta unepita
patsa canganta; tsemi qamcunaman escribimi.
Jobincuna, diablutaqa bensiyashqanquinam.
Tsemi qamcunamanpis escribimd.

14 Cuyé wamrallacuna, reqiyashqanquinam
Dios Yayata. Tsemi qamcunaman escribimorga.
Tétacuna, reqiyashqanquinam petaqa unepita
patsa  canganta; tsemi gamcunamanpis
escribimorqd. Jobincuna, allipam tsaracuyanqui,
Diosnintsicpa palabranta shongiquicunaman
chasquishqa carnin. Y diablutapis bensiyashqan-
quinam. Tsemi gamcunamanpis cartacamorga.

15 Ama que munducho imapis mana alli caqg-
cunata cuyayétsu. Sitsun pipis que munducho
caqcunallata cuyanqa, manam Dios Yayataqa
cuyantsu. 16 Quecunam que munducho mana al-
licuna: etsantsicpa mana alli munenincuna, naw-
intsic ricanganta codisyar munape, y imantsicpis
capamangantsicta galapaqui. Quecunaga manam
Dios Yayapitatsu, sinoga que mundullapitam.
17 Que mundoqga llapan mana alli munenincu-
nawan ushacéreqllam; peru Diospa muneninta ru-
raq nunaga wifiepam cawanga.

Jesucristupa contran nunacuna

18 Wamralldcuna, que patsa ushacanqanam, y
wiyayashganam cayanqui Jesucristupa contran
nunacuna shayamunanpaq canganta. Y atscagnam
tseno nunacuna canan puricayan. Tsemi
musyantsic que patsa ushacénan Orana canganta.
19 Nogantsicpitam pecuna raquicacuriyargan,
nogantsicwan mana juc shonqulla car. Sinoga
nogantsicwanchi imepis quecayanman cargan.

Tseno raquicacuriyaptinmi, musyantsic
nogantsicwan jucllellano mana cayanganta.
20 Peru gamcunataqa Jesucristum

acrayashurniqui, Santu Espiritunta qoyashorqonqui.
Tsemi musyayanqui llapequi rasonpa

caqta. 21 Manam niyaqgtsu “Qamcunaga
rasonpa cagta manam musyayanquitsu” nir;
sinoga “Reqgiyanquinam rasonpa caqta.” Y

musyayanquim rasonpa caqchoqa manam
cantsu ni ima uliquipis. Tsemi gamcunaman
escribimii. 22 ;Pitaq tse ulicoqqa: “Jesusqga manam
Dios Acrashqgantsu!” neq cagmi. Tseno neqqa
Jesucristupa contranmi. Péga neganmi Dios
Yayata y Tsurin Jesustapis. 23 Llapanpis Jesus
Diospa Tsurin canganta negagcunaga manam
Dios Yayata reqiyantsu; peru Jesucristupaq
biennin willacogcunagqa Dios Yayawanmi
quecayan.

24 Qamcunaga ama gongayétsu gallananpita
yachatsiquinin =~ wiyayashgequita. Sitsun
mana qongashpa cayanqui, Dios Yayawan y
Tsurin Jesuswanpis jucllellanomi quecayanqui.
25 Quetaqa Jesusmi dnimarqantsic: Dioswan wifiepa
cawanantsicpad.

26 Que cartatam gamcunaman apatsimi

engarfiayashuptiqui, mana creyiyanequipaq.
27 Jesucristupita  chasquiyangequi  Santu
Espiritu qamcunacho quecaptenqa, manam
wanayanquitsu  pipis  yachatsiyashunequita.
Tse Santu Espiritum yachatsiydshunqui rason
caqgllata, manam uliquitatsu. Tsemi juc
shonqulla Jesucristuwan cacuyé, Santu Espiritu
yachatsiyashongequinolla.

28 Wamralldcuna, canan juc shonqullana
Jesucristucho cacuyé, pe cutimuptin mana
mantsacushpa ni mana penqgacushpa cushishqa
chasquinantsicpaq. 29 Sitsun gamcuna
musyayanqui Jesus alli ruraq canganta;
tsenollam musyayanqui llapan alli ruraqcunapis
Diospa wamrancuna cayanganta.

3

1 Canan cdyicushun: Imalayapa cuyamarn-
intsicmi Dios Yaya “Noqapa tsuricunam cayanqui”
nimantsic. Y nimangantsicnollam tsurincuna
cantsic. Peru waquin nunacunaga peman
mana rasonpa creyicurninmi, nogantsicpaq
cdyicuyantsu. 2 Cuyashga waugicuna y panicuna,
cananga Diospa tsurincunanam cantsic. Y
manaran musyatsimantsicragtsu  tsepitaqa
imano canantsicpagpis. Peru musyantsicmeqa
que patsaman Teyta Jesus cutimuptin, peta
ricarir, penolla ticrarinantsicta. 3 Tsemi Jesusta
shuyacoqcunaqa shuyacuyanganwan juclaya
nunana ticrecayan, Jesusno limpiu shonquna
cayananpaq.

4 Llapanpis jutsa ruraqcunaqa Dios
mandacushganta manam cdsucuyantsu. Y

jutsa rureqa Dios mandacushqancunata
mana casuquimi. 5 Musyayanquim Jesus
que patsaman shamur llapan jutsacunata
perdonamarnintsic wanonganta. Y péchoqa
manam ni ima jutsapis cantsu. 6 Pipis Jesuswan
jucllellano quecagcunaga manam jutsacunata
rurayannatsu; peru jutsa ruragcunaga
mananam Jesuspaq madcuyantsu ni reqiyantsu.
7 Wamralldcuna, ama pipis engafaydshitsu:
Allicunata ruraq nunagqa allinunam, Jesucristuno
alli car. 8 Pipis jutsata rurarnenqa, diablupa
nunanmi; porqui qallananpitam diabloqa
jutsata ruraq cargan. Tsemi Jesucristu
Diospa Tsurin shamorqgan diablupa rureninta
ushacaratsinanpaq.

9Y Diosman rasonpa creyicogcunaga pepita
yuricognonam cayan. Tsemi jutsata mana ru-
rayannatsu. Diospa cawenin pecunacho capt-
inmi, jutsachonatsu cawayan, tsurincuna carnin.
10 Rurenincunachomi Diospa tsurincuna cayan-
ganta, y diablupa tsurincuna cayanqantapis reqi-
tucuyan. Mana allicunata ruragcunaga, y nuna
mayinta mana cuyaqcunagqa manam Diospa tsur-
incunatsu cayan.

Cuyanacushun llapantsic

11 Quemi qallanqganpita willaqui wiyayanqe-
qui: jucnintsic jucnintsic cuyanacunantsicpag.
12 Adanpa tsurin Cainnoqa ama cashuntsu.
Cainqa diablupa carmi, wauqin Abelta
wanutsergan. ¢Imanirtan wauqinta wanutserqan?
Cainpa rureninmi mana allicunalla carqgan; y
wauqin Abelpanam allilla cargan.

13 Waugicuna y panicuna, ama mantsacur
yarpacachdyétsu, Diosman mana creyicoqcuna
chiquiydashuptiqui. 14 Y nuna mayintsicta
cuyarnenga, musyantsicmi mana alli
rurenintsiccho wanushgano quecangantsicpita
cawaqnona ticrarengantsicta. Peru nuna
mayinta mana cuyaqga wanushganomi
quecan. 15 Pipis nuna mayinta chiqueqqa
wanutsicoq cuentam cayan. Y musyayanquim
tse wanutsicoq nunaga Diosnintsicwan mana
wiflepa cawananta. 16 Noqgantsicpaqrecur
Jesus  wanushqa  captinmi, musyantsic
nogantsicta allapa cuyamashqantsicta.
Tsenollam noqantsicpis nuna mayintsicta cuyar
ancuparnenga wanurishwanpis. 17 Sitsun
medan nunapis capogyoq quecar, nuna mayinta

wactsata riquecar, imallawanpis ancupar
yanapecongatsu, ¢imanopataq tse nunapa

shonquncho Diosnintsicpa cuyaquinin canga!
18 Wamralldcuna, ama shimillapaqqa “Cuyaqmi,
ancupagmi” ninacushuntsu; sinoga rasonpa
rurenintsicwan imachopis yanapanacushun.

Diosllaman marcdcushun
19 Tseno cuyanacur ancupénacurninmi,
musyashun Diosnintsic munanganno rasonpa

cagcho cawecangantsicta. Tsenam pepa
nopanchopis shonquntsic alli captin, mana
mantsacushpana quecashun. 20 Sitsun

shonquntsic mana alli rurashqantsicpita
yarpacachdtsimantsic, shonquntsicpitapis mas
puedeqgmi Diosnintsicqa. Péga llapantam musye-
can. 21 Cuyashqa waugicuna y panicuna, sitsun

shonquntsic yarpacachdtsimantsicnatsu ~mana
allicunapeq, tseno carqga, marcaquinintsicwanmi
Diospa nopancho quecantsic. 22 Diosnintsic
mandacushgancunata cumplirnenga, y
cushicunanpagno allicunata rurashqgaqa
llapan mafacongantsiccunatapis pepeq
chasquishunmi. 23 Quemi Diospa mandaquinin:
Tsurin Jesucristuman creyicunantsicpaq, y
jucnintsic jucnintsic cuyanacunantsicpaq, pe
yachatsimangantsicnolla. 24 Meqanpis pe man-
dacushgancunata césucur cawarqga, Dioswanmi
quecan, y Diosmi pewan quecan. Y Santu
Espiritu chasquenqantsicmi musyatsimantsic
shonquntsiccho Dios quecanganta.

4

Mana alli yachatsicoqcunapita cuidayé

! Cuyashqa waugicuna y panicuna, ama lla-
pan yachatsicogmanga creyicuyétsu. Atscagmi
jinantinpa uli profetacuna puricayan. Tsemi
puntata musyariyéraq imano yachatsicuyanqgan-
tapis; mé ¢rasonpacush Diospaq yachatsicuyan?
(o manacush? 2 Sitsun meqganpis Teyta Jesu-
cristupaq willaconqa nogantsicno nuna que pat-
saman shamonganta, tseno willacoqqa Diospam.
Tseno captinmi, reqintsic Diospa Espiritunwan
rasonpa caqta yachatsicuyanganta; 3 peru lla-
panpis Jesucristupaq rasonpa cagta mana par-
lagga, manam Diospatsu. Péqa Jesucristupa con-
tranmi. Tseno pecuna caydnanpaq cangantaqa

wiyayashganquinam. Cananga jinantinchonam
quecayan.

4 Cuyé wamralldcuna, gqamcunaga Diospam
cayanqui; Jesuspa contran ulicurcur
parlagcunata bensiyarqonquinam. Porqui
gamcunacho quecaq Santu Espiritum pecunacho
quecaq diablupitapis mas puedeq. 5 Tse
nunacunaga mana alli munenincunallachomi
cacuyan. Tseno carninmi, que munducho mana
allicunallapaq parlayan. Y mana alli nunacunam
pecunata wiyarnin, cisuyan. 6 Peru noqantsicqa
Diospanam cantsic. Y peta rasonpa regeqcunaqa
wiyamarnintsicmi, cdsumantsic y Diosnintsicta
chiqueq nunacunadga wiyamarnintsicpis,
manam Casucuyantsu. Tsechomi reqirintsic
megqancuna rasonpa Diosnintsicwan cayanganta,
y meqgancuna ulicoq diabluwan cayanqantapis.

Cuyaqueqa Diosnintsicpam

7 Cuyashqa waugqicuna y panicuna, jucnintsic
jucnintsic rasonpa cuyanacushun. Cuyaqueqa
Diosnintsicpam; llapan cuyacogqcunaqa
Diospa tsurincunam cayan, y peta reqiyanmi.
8 Pipis nuna mayinta mana cuyagga, manam
reqintsu  Diosta, porqui Diosqa allapa
cuyacoqmi. ¥ Quenomi allapa cuyamashqgantsicta
musyatsimarqantsic: jucllella Tsurin Jesustam
que patsaman cachamorqgan, Jesusrecur
nogantsic alli cawanantsicpaq. 10 Quenopam
musyantsic Dios allapa cuyamangantsicta:
manam nogantsic cuyangantsicrecurtsu,
sinoga pe cuyamarnintsicmi. Tsurin Jesusta
cachamorqgan, cruscho wanur llapan jutsa
rurashqgantsicpita Dios perdonaménantsicpag.

11 Cuyashqa wauqgicuna y panicuna,
sitsun Dios tseno allapa cuyamargqantsic,
tsenolla noqantsicpis jucnintsic jucnintsic

cuyanacushun. 12 Manam pipis nunca
Diosta ricashgatsu; peru jucnintsic jucnintsic
cuyanacushqaqa, nogantsicchomi Péqa
quecan. Y tsemi cuyaquinin nogantsiccho
mas alli mirecan. 13 Y Santu Espiritunta

nogantsicman Dios cachamushqga captinmi,
musyantsic Dioswan quecangantsicta, y pe
nogantsicwan quecanqantapis. 14 Noqacunam
Jesusta ricayarqgd, y tsemi willayaq jinantincho
nunacunata salbananpaq Dios Yaya tsurinta
cachamushqganta. 15 Sitsun pipis Jesucristupaq
Diospa Tsurin canqanta willaconqa, tse
nunawanga Diosmi quecan, y Dioswanmi pe
quecan. 16 Tsemi nogantsicqa tseta musyarnin,
creyintsic Dios cuyamashgqantsicta. Diosqa
allapa cuyacoqmi. Tsemi pipis nuna mayinta
cuyar cawaqqga Dioswan quecan, y Diosmi
pewan quecan. 17 Noqantsicmi que munducho
cantsic Jesucristu canganno. Tsenopam Diospa
cuyaquinin nogantsiccho mas alli mirecan,
juisiu  junaqchopis mana mantsacushpana
canantsicpaqg. 18 Rasonpa cuyanacushqaqa,
manam mantsaqui cantsu. Pipis Diosta y nuna
mayinta rasonpa cuyarnenga, mantsaquitapisjuc
ladumanmi churarin; peru meqganpis mana nuna
mayinta cuyaqqa castigullatanam shuyarécan.

19 Puntata Dios cuyamashqantsic captinmi,
nogantsicpis peta cuyantsic. 20 Sitsun pipis nenqa
“Noga Diostam cuya” nishpa, nuna mayinta

chiquicar, tseqa uliquicanmi. Si nuna mayinta
riquecar mana cuyangatsu, ¢imanoparaq Diosta
mana riquecar cuyanga? 21 Diosnintsicmi
que mandamientuta qomashgantsic: peta
cuyarnenga, nuna mayintsictapis cuyanapag.

1 Llapanpis Jesus Dios Acrashqan canganta
creyicoqqga Diospa tsurincunanam cayan. Y
pipis Diosta cuyarqa, tse tsurincunatapis cuyan-
gam. 2 Diosta cuyarnin y mandacushgancu-
nata cdsucurninmi, musyantsic Diospa tsurincuna
carnin cuyanacongantsicta. 3 Tsemi manda-
cushgancunata casucurnenga, Diosta cuyantsic.
Y mandacushgancunaqa manam allapa sasatsu.
4 Llapanpis Diospa tsurincunana carnenga, que
patsacho llapan mana alli rurecunata manam ru-
rannatsu. Y marcédquinintsicwanmi bensirerqontsic
llapan tentasioncunata. > ¢Pitan bensenqa que
munducho tentasioncunata: Diospa Tsurin Jesus
canganta creyicogcunallam!

6 Jesucristum que patsaman shamurnin,
yacuwan bautisacorqan, y cruscho wanur
yawarninta ramargan. Jesus tseno cashgantam
Santu Espiritu cdyitsimantsic. Y Santu Espiritoqa
rasonpa caqtam musyatsicun. 7 Quimam
Jesucristupaq testiguno cdyitsicoq cayan: & Santu
Espiritum, yacucho bautisaconqanmi, y cruscho
wanurnin, yawarninta ramanganmi. Que
quimanmi Jesuspaq cdyitsicuyan jucllellano.
9 Nunacuna willaconqanta chasquintsicmi.
Peru quiquin Dios willaconganmi mas baleqqa.
Tsetam césucushwanqa. Péga willacun Tsurin

Jesuspaqmi. 10 Meqan nunapis Jesusman
marcdcurnenqa, shonqunchomi musyecan Jesus
Diospa Tsurin cashqanta. Dios willaconqanman
mana marcidcoq nunaqga, Diostam ulicogpaq
churecan, porqui manam creyintsu Tsurin
Jesuspaq willaconganta. 11 Quemi Diospa
willaquinin: Pemi qomashqgantsic wifie caweta.
Tse caweqa Tsurin Jesusllachomi. 12 Pipis Diospa
Tsurinwan juc shonqunolla carnenqa, wifie

caweyoqmi; peru pewan tseno mana caqqa,
manam tse caweyoqtsu.

Dioscho cawayanqequitam musyayanqui

13 Qamcuna Diospa Tsurinman creyico-
gcunamanmi que cartata escribimiu wifie
caweyoq cayangequita musyayanequipag.
14 Quemi noqantsicpa marcdquinintsic: ~ Sitsun
pe munashqanno imatapis mafiacushun,
wiyamashunmi. 15 Sitsun musyantsic imatapis
mafacongantsicta Dios wiyamangantsicta,
musyecantsicnam mafiacongantsic maquintsiccho
cuentana quecanganta.

16 Sitsun nogantsic ricashun Jesusman creyicoq
waugintsicta mana wanipagno jutsa rurecaqta,
Diosman pepaq mafacushun. Mana wanipagno
jutsata rurashqga captenga, pemi alli cawaquita
goyconga. Y parasiempri condenasiunpaq jutsa
rureqga canmi. “Manam tse jutsa ruraqcunapaq
Diosman mafiacuyé” niyaqtsu. 17 Llapan mana
alli rurecunaqa jutsam. Peru canmi jutsa mana
wanipaqno.

18 Musyantsicmi Dios Yayapa tsurincunana
carnin, manana jutsata rurar siguenqgantsicta. Y

nogantsicta Diospa Tsurin Jesus cuidamashqgam,
diablupis imanaméshuntsu. 19 Musyantsicmi
Diospana cangantsicta. Peru que munducho
Diospa mana caqcunaga diablupa munenin-
chomi caquicayan. 20 Caq quetapis musyantsicmi
Diospa Tsurin Jesucristum que patsaman
shamurnin, cayitsimarqantsic =~ rasonpa caq
Diosta reqinapag. Y noqantsicqa rasonpa
caq Dioswanmi y Tsurin Jesucristuwanmi
juc shonqunolla quecantsic. ~Quemi rasonpa
caq Diosqa, y quemi wifie cawaqueqa.
21 Wamralldcuna, jpaqtataq imatapis Diostano
adorayanquiman! Tseno catsun, Amen,

